
41C103N – Cais llawn i godi un tyrbin gwynt gydag uchafswm uchder hwb o hyd at 44m, 
diamedr rotor o hyd at 33m ac uchafswm uchder i flaen y llafn o 62m, creu trac mynediad a 
chodi cabinet cadw offer ar dir yn Ty Gwyn, Penmynydd 
 
Fe benderfynodd y Pwyllgor Cynllunio a Gorchmynion yn ei gyfarfod a gynhaliwyd ar 7 Tachwedd 
2012 y dylid cynnal ymweliad safle ar argymhelliad y swyddogion. 
 
Dywedodd yr Arweinydd Tîm mai cais oedd hwn am un tyrbin gwynt gydag uchafswm uchder o 62m, 
uchder hwb o 44m a diamedr rotor o hyd at 33m ac fe fyddai’n cynhyrchu 330kw. 
 
Dangosodd y Swyddog leoliad y cynnig i’r Aelodau a hwnnw i lawr trac fferm a thynnodd eu sylw at yr 
annedd agosaf a’r datblygiadau twristiaeth sydd dros 500m i ffwrdd. 
 
Edrychodd yr aelodau ar y safle arfaethedig o wahanol leoliadau a chylchwyd ffotogyfosodiadau o’r 
cynnig i Aelodau’r Pwyllgor.  Edrychodd y Pwyllgor hefyd ar Eglwys Sant Gredifael, Penmynydd sydd 
yn Adeilad Rhestredig; y fynedfa i Rhyd y Delyn Bach; y fynedfa yn ymuno â’r A5025.  Cyfeiriwyd 
hefyd at leoliad Coedwig Pentraeth sydd wedi ei dosbarthu fel AHNE.  Gadawodd yr Aelodau yr ardal 
ar hyd yr A5025 a chawsant gyfle i weld yr ardal o’r lleoliad hwn. 

